
Ընտանիքի ուղեցույց՝ հասկանալու Կալիֆորնիայի նոր թեստավորման համակարգը. մաս 1-ին 

Աշակերտների կատարողականության և առաջընթացի գնահատում ըստ Կալիֆորնիայի չափանիշների 

Այս գարնանը նշվում է ըստ Կալիֆորնիայի չափանիշների կամ CAASPP-ի՝ աշակերտների կատարողականությանև առաջընթացի գնահատման ՝ նոր թեստավորման ծրագրի երկրորդ տարին: Անցյալ տարվա նման 3-8-րդ և 11-րդ դասարանի աշակերտները պետք է համակարգչի միջոցով առցանց թեստեր հանձնեն անգլերեն լեզվից և մաթեմատիկայից: Այս թեստերը նաև հայտնի են որպես «Smarter Balanced Assessments»: 5-րդ, 8-րդ և 10-րդ դասարանի աշակերտները նաև բնագիտություն առարկայից բազմակի ընտրության հարցերով գրավոր թեստեր կհանձնեն: Հաջորդ մի քանի տարիների ընթացքում սրանք կդառնան առցանց թեստեր և այլ առարկաների թեստերը ևս կավելացվեն, ինչպիսիք են պատմա-սոցիոլոգիական առարկաները, արվեստը և տեխնոլոգիան:

CAASPP ծրագիրը նախատեսված է տեղեկություններ հաղորդելու ուսուցիչներին, աշակերտներին և նրանց ընտանիքներին առ այն, թե ինչ գիտեն աշակերտները և կարող են անել և արդյոք նրանք քոլեջում կամ իրենց կարիերայի մեջ հաջողության կհասնեն, երբ ավարտեն ավագ դպրոցը: Թեստի արդյունքները կօգնեն ճանաչել և վաղ միջոցներ ձեռք առնել գիտելիքի կամ հմտությունների  թերացումների դեմ, որպեսզի աշակերտներն ստանան անհրաժեշտ աջակցությունը ՝ ավելի բարձր դասարաններում հաջողության հասանելու համար:

Նոր չափանիշները նոր թեստեր են պահանջում 

Կալիֆորնիայի նոր չափանիշներ (այսինքն՝ Նահանգային  համընհանուր հիմնական չափորոշիչները կամ CCSS) ավելի քան երբևէ ավելի բարձր ակնկալիքներ են սահմանում մեր աշակերտների համար: Այս ավելի բարձր ակնկալիքները մանրամասնորեն ստեղծվել են դասվարների, համայնքային քոլեջների, քոլեջների, համալսարանների և այս ոլորտի մասնագետ առաջնորդների կողմից: Նրանք ներկայացնում են այն հմտությունները, որոնք անհրաժեշտ են այսօրվա աշակերտներին՝ քոլեջում, մասնագիտական ոլորտում և կյանքում հաջողության հասնելու համար: Քննադատական մտածողության, խնդիրների լուծման և հաստատուն ու լավ զարգացած գրավոր խոսքի պես հմտություններ են պահանջվում, որպեսզի մեր երեխաները մրցունակ լինեն ողջ աշխարհով մեկ իրենց հասակակիցների հետ: Այս հմտությունները գնահատելու համար տարբեր թեստային հարցեր են պահանջվում: 

Թեստերի արդյունքները կհաղորդվեն այս գարնանը
Անցյալ տարի Կալիֆորնիայի աշակերտները մասնակցեցին առարկայական թեստին կամ «թեստի թեստին»: Սա նշանակում է, որ այն աշակերտները, ովքեր մասնակցել են, փորձարկել են օգտագործվող նոր տեխնոլոգիան՝ թեստը հանձնելու համար (համակարգիչներ, դյուրակիր համակարգիչներ, գրասալիկներ): Նրանք նաև փորձարկել են թեստի հարցերը: Ամենակարևորը, անցյալ տարվա առարկայական թեստը աշակերտներին և ուսուցիչներին հնարավորություն ընձեռեց նոր թեստավորման համակարգի փորձարկում կատարել: Այդ փորձառությունը աշակերտներին և ուսուցիչներին անհրաժեշտ վստահություն ներշնչեց՝ օգնելու նրանց հաջողության հասնել այս գարնանը: Քանի որ անցյալ տարվա առարկայական թեստը «թեստի թեստ էր», արդյունքներն անհատապես աշակերտներին, դասարաններին կամ դպրոցներին չտրվեցին: Այս տարի առաջին անգամն է, որ արդյունքները պետք է տրվեն անհատապես աշակերտներին, նրանց ընտանիքներին և ուսուցիչներին:  


Արդյունքներն աշակերտների հաջողության նոր հիմք են դնում

Նոր թեստերից ստացված արդյունքները տարբեր կերպ են գնահատվում և չեն կարող համեմատվել նախորդ՝ Ստանդարտացված թեստավորման և զեկուցման (STAR) ծրագրի արդյունքների հետ: Քանի որ թեստերը տարբեր համակարգերում տարբեր առարկաները տարբեր ձևով ենգնահատում, դրանց արդյունքների համեմատելը նման կլինի նարինջների և խնձորների համեմատության: Մտածեք այս տարվա մասին, երբ մենք հպում են վերակարգավորման կոճակին: Այս տարվա արդյունքները աշակերտների հաջողության նոր մեկնարկ կսահմանեն, որի դիմաց մենք կարող ենք համեմատել եկող տարիներիկատարողականությունը: 

Նոր թեստի արդյունքները պարզապես միջոց  են
Դուք տեղեկություններ են ստանում այն մասին, թե ինչպես է Ձեր երեխան սովորում դպրոցում՝ թեստերի և դասարանում արվող աշխատանքների գնահատականների միջոցով, ինչպես նաև Ձեր երեխայի ուսուցչի հետ խոսելով: Նոր թեստերի արդյունքները Ձեզ նաև տեղեկություններ կհաղորդեն առ այն, թե ինչպես է սովորում Ձեր երեխան, ինչ է ակնկալվում նրա դասարանից և, թե ինչպես է սովորում իր դասընկերների համեմատ Ձեր երեխան: 

Թեստերի արդյունքների մասին մտածեք որպես ուսումնական «բարեկեցության» ստուգում Ձեր երեխայի համար. կարծես երեխային տանում եք բժշկի՝ տարեկան ստուգումներ անցնելու համար: Թեստի արդյունքները՝ Ձեր երեխային վերաբերող Ձեր ունեցած մնացած բոլոր տեղեկությունների հետ միասին լավ պատկերացում կտան, թե արդյոք Ձեր երեխան լավ է սովորում և կամ արդյոք նա հավելյալ աջակցության կարիք ունի: Եվ, ամենակարևորը, այս տեղեկությունները Ձեզ հնարավորություն կտան բավական վաղ հասկանալ Ձեր երեխայի պատրաստվածությունը քոլեջին և մասնագիտությանը՝ զբաղվելու այն առարկայով, որտեղ հնարավոր է նա հավելյալ օգնության կարիք ունենա: 

Առցանց թեստերը ներգրավում են աշակերտներին և անհատականացված փորձառություններ են տրամադրում

Աշակերտները մշտապես օգտվում են տեխնոլոգիաներից, այդ իսկ պատճառով առցանց թեստեր կատարելը ծանոթ կլինի նրանց: Ի տարբերություն գրավոր թեստերի, որոնց ժամանակ մեծամասամբ բազմակի ընտրությամբ հարցեր են լինում, առցանց թեստերը աշակերտներին հարցերի տարբեր տեսակներ են տալիս, որոնք հնարավորություն են տալիս նրանց հաղորդակցվել թեստերի հարցերի հետ նոր և տարբեր ձևերով: Մաթեմատիկայի մի քանի հարցերի համար օրինակ Ձեր երեխային հնարավոր է հանձնարարվի պատկերը էկրանի մի մասից վերցնել և դնել մեկ այլ տեղ կամ աղյուսակ գծել՝ խնդիրը լուծելու համար: Առցանց թեստ հանձնելը նաև աշակերտներին թույլ է տալիս տարբեր գործիքներ օգտագործել, որոնց կարիքը նրանք կարող են ունենալ, ինչպես օրինակ՝ հաշվիչ մեքենան մաթեմատիկական խնդիրների լուծման ժամանակ, բառարան՝ թեստի ընթերցման հատվածի ժամանակ կամ մարկեր, որը նրանք կարող են օգտագործել՝ երկար պարբերության կարևոր հատվածներն ընդգծելու համար: 

Այս առցանց թեստերը կոչվում են «համակարգչին հարմարեցված»: Սա նշանակում է, որ նրանք հարցերի բարդությունը հարմարեցնում են այն պատասխաններին, որոնք աշակերտները տալիս են: Ի տարբերություն գրավոր թեստավորման, որի ժամանակ աշակերտների մեծ մասին նույն թեստն է տրվում նույն հարցերով, առցանց թեստերը թեստավորման տարբեր փորձառություն են յուրաքանչյուր աշակերտի համար: Եթե աշակերտները հարցերին ճիշտ են պատասխանում, նրանք ավելի բարդ հարցեր են ստանում: Սխալ պատասխանների դեպքում տրվում են ավելի դյուրին հարցեր: Այս հատկությունն օգնում է աշակերտներինկենտրոնացնել ուշադրությունը, կրճատում է շատ աշակերտների թեստավորման ժամը և ավելի ճշգրիտ արդյունքներ է տրամադրում՝ հատկապես ցածր կամ բարձր առաջադիմությամբ աշակերտների համար:

2015թ. գարնան թեստավորման մասնակից դասարանները և առարկաները

Ստորև տրված աղյուսակում ցույց են տրված այն առարկաները և դասարանները, որտեղ աշակերտները պետք է հանձնեն թեստը: Օրինակ, եթե Ձեր երեխան 5-րդ դասարան է, նա այս ամառ թեստ կհանձնի անգլերեն լեզից, մաթեմատիկայից և բնագիտությունից: 9-րդ դասարանի աշակերտն այս գարնանը որպես CAASPP ծրագրի մի մաս, ոչ մի առարկայից թեստ չի հանձնի: 


	Առարկա
	Թեստ հանձնող դասարաններ
	Թեստի տեսակ

	Անգլերեն
	3-8-րդ և 11-րդ դասարան
	Համակարգչով հարմարեցված

	Մաթեմատիկա
	3-8-րդ և 11-րդ դասարան
	Համակարգչով հարմարեցված

	Բնագիտություն
	5-րդ, 8-րդ և 10-րդ դասարաններ
	Գրավոր



Ձեր երեխային նախապատրաստելն ու աջակցելը*

· Նոր թեստերը քննարկեք Ձեր երեխայի հետ: Համզովեք, որ նա վախեցած կամ անհանգիստ չէ նոր թեստերի հանձնելու համար:

· Ավելի մեծ երեխաների դեպքում բացատրեք, որ նոր թեստերն ստեղծվել են՝ օգնելու նրան ավելի լավ պատրաստվել քոլեջին և մասնագիտությանը:

· Ձեր երեխային բացատրեք, որ նոր թեստերը հանձնելն առաջին մի քանի անգամը ավելի բարդ կլինեն:

· Ձեր երեխային բացատրեք, որ Դուք և նրա ուսուցիչը մեծ ակնկալիքներ ունեք և երկուսդ էլ պատրաստ եք՝ այս ճանապարհի յուրաքանչյուր քայլին օգնելու համար:

· Թեստի արդյունքները ստուգեք Ձեր երեխայի հետ, անհրաժեշտության դեպքում, երեխայի ուսուցչին քննարկման մասնակից դարձնելով:
· Համոզվեք, որ Ձեր երեխան լավ քնի և թեստից առաջ սննդարար նախաճաշ ընդունի:

*Աղբյուր. Ծնողների և ուսուցիչների ազգային ասոցիացիա (National Parent Teachers Association (PTA)) «Parents’ Guide to New Assessments in California»:
Այս ուղեցույցը կազմվել է աշակերտների գնահատման կենտրոնի և ծրագրի հաշվետվության կողմից՝ Սակրամետնոյի վարչաշրջանի կրթական գրասենյակի կողմից՝ դպրոցների և դպրոցական շրջանների կողմից՝ 2015թ. գարնանային թեստավորման վերաբերյալ ընտանքիների հետ հաղորդակցման ժամանակ օգտագործելու նպատակով:

Հավելյալ տեղեկությունների համար

Դիմեք Ձեր երեխայի ուսուցչին կամ տնօրենին, եթե գարնան թեստավորման վերաբերյալ այլ հարցեր ունեք: 

CAASPP համակարգի մասին լրացուցիչ հարցեր և պատասխաններ կարելի է գտնել Կալիֆորնիայի Կրթության նախարարության կայքէջում՝ http://www.cde.ca.gov/ta/tg/sa/sbcommonqa.asp: Ծնողները նաև կարող են այլ տեղեկություններ գտնել «Smarter Balanced» գնահատման կոնսորտիումի կայքէջում՝  http://www.smarterbalanced.org:
Կատարեք թեստը
Նախապատրաստական թեստերը հասանելի են՝ http://sbac.portal.airast.org/practice-test/ հասցեով:  Նախապատրաստական թեստերը կարող են արվել ծնողների, ուսուցիչների, աշակերտների և այլոց կողմից և տեղեկություններ կհաղորդեն թեստի հարցերի տեսակների մասին, որոնք աշակերտները կունենան տարբեր դասարաններում և տարբեր առարկաներից: 

Թեստավորման ժամանակացույց

Շատ դպրոցներ իրեցն աշակերտների թեստավորումը կանցկացնեն մարտի կեսերից մինչև մայիսի կեսերը ընկած ժամանակահատվածում: Դուք Ձեր դպրոցից լրացուցիչ տեղեկություններ կստանաք որոշակի օրերի և թեստավորման ժամի վերաբերյալ:
Այս ուղեցույցը կազմվել է աշակերտների գնահատման կենտրոնի և ծրագրի հաշվետվության կողմից՝ Սակրամետնոյի վարչաշրջանի կրթական գրասենյակի կողմից՝ դպրոցների և դպրոցական շրջանների կողմից՝ 2015թ. գարնանային թեստավորման վերաբերյալ ընտանքիների հետ հաղորդակցման ժամանակ օգտագործելու նպատակով: Կալիֆորնիայի կրթության նախարարությունը իր խորին շնորհակալությունն է հայտնում Սակրամենտոյի վարչաշրջանի կրթական գրասենյակին՝ այս ուղեցույցը թարգմանելու թույլտվության համար:

*


